
SESIÓN ORDINARIA CELEBRADA POLO PLENO DO CONCELLO O DÍA 
29 - ABRIL - 2008 

ORDE D0 DIA 

APROBACIÓN DA ACTA DA ÚLTIMA SESION. 
DAR CONTA DE EXPEDIENTES ADMINISTRATIVOS DE MODIFICACIÓN DE CRÉDITO. 

ADXUDICACIÓN DE POSTOS NO MERCADO DE ABASTOS DE REDONDELA. 
ESTATUTOS ASOCIACIÓN GALEGA DE CONCELLOS CON DANZAS BRANCAS OU 
GREMIAIS. 

ACORDO DE ADHESIÓN CONYENIO ENTRE AXENCIA TRIBUTARIA E A FEMP PARA 
INTERCAMBIO DE INFORMACION. 

ACTIVIDADE DE CONTROL DO PLENO: 
DAR CONTA DE RESOLUCIÓNS DA ALCALDÍA E CONCELLEIROS DELEGADOS. 
MOCIÓNS. 

MOCION DO GRUPO, MUNICIPAL D0 B.N.G., S/ ADOPCIÓN DE ACORDOS EN RELACIÓN 
CO SECTOR VITIVINICOLA DE GALICIA. 
MOCIÓN DO GRUPO MUNICIPAL DO PP, S/ A CREACIÓN DUN PUNTO DE ENCONTRO 
FAMILIAR NO CONCELLO DE REDONDELA.- 
MOCIÓN DO GRUPO MUNICIPAL DO B.N.G., S/ _APOIO As DEMANDAS DUN 
DOMINIO.GAL PARA GALIZA E ADHESION A ASOCIACION PUNTOGAL. 

MOCIÓN DO GRUPO MUNICIPALDO PARTIDO POPULAR, S/ O DECRETO POLA QUE 
SE APROBAN AS NORMAS DO HABITAT GALEGO. 
ROGOS E PREGUNTAS. 

Na Casa do Concello de Redondela, sendo as once horas e quince minutos do día vintenove de abril 
de dous mil oito, baixo a Presidencia do Sr. Alcalde, D. XAIME REI BARREIRO e a asistencia dos/as Sres./as 
Concelleiros/as: D. EDUARDO JOSÉ REGUERA OCAMPO, D. EMILIO GONZÁLEZ IGLESIAS, D“. 
LAURA LAGO ALLER, D’. MARIA ALBINA REBOREDO SURIS, D. MANUEL IGLESIAS CARRERA, 
D. CARLOS GONZÁLEZ FERNÁNDEZ, D“. ISABEL CASTRO PIEDRAS, D‘. FRANCISCA CANAL 
GÓMEZ, , D. JOSÉ ALBERTO PAZOS COUÑAGO, D. MIGUEL ANGEL ALVAREZ BALLESTEROS, D‘. 
HERMINDA QUELLE FERNÁNDEZ, DONA. MARIA LORENA LÓPEZ RODRÍGUEZ, D. CANDIDO 
VILABOA FIGUEROA, D‘. LAURA ALONSO GÓMEZ, D. XOSÉ CARLOS PAZOS DOCAMPO, D“. 
MARIA ANXELES BABARRO FERNÁNDEZ, D‘. ROSA MARIA COSTAS ESTÉVEZ, D. ALEJANDRO 
BASTOS FERNANDEZ, e D. BENIGNO GARCÍA-LUENGO MONTERO, tamén asistiu o Sra. Interventora 
Xeral do Concello DONA. AGUEDA BELLO VALDÉS, actuando como Secretario, o Técnico de 
Administración Xeral, D. BERNARDO SOTO LÓPEZ, constitúese o Pleno do Concello, en sesión 
extraordinaria, conforme á convocatoria e de acordo coa Orde do Día. 

Non asiste, excusando a súa ausencia, o concelleiro D. JUAN TIZÓN CABALEIRO.

INCIDENCIAS.- 

Con carácter previo no tratamento dos asuntos incluidos na Orde do Día, a Corporación garda un 
minuto de silencio en lembranza das victimas da violencia de xénero.- 

O concelleiro D. EMILIO GONZÁLEZ IGLESIAS, auséntase da sesión ao iniciarse o punto número 
6.3 da Orde do Dia (Rogos e Preguntas). 

A Presidencia declara aberta a sesión, en primeira convocatoria, procedéndose a trata»los puntos da 
Orde do Dia.- 

1.- APRQBACIÓN DA ACTA DA SESIÓN ANTERIOR.- 
Non se formulan observacións, e o Pleno do Concello, en votación ordinaria e por unanimidade dos/as 

seus membros presentes, sendo vinte votos a favor (8 do PSdeG-PSOE, 7 do PP, 3 do BNG, e 2 do P.G.), 
acorda prestar aprobación ao acta da sesión celebrada con carácter extraordinario o día 15 de abril de 2008.- 

2.- DAR CONTA DE EXPEDIENTES ADMINISTRATIVOS DE MODIFICACIÓN DE 
CRÉDITO.- 

Dada conta dos seguíntes expedientes administrativos de modificación de crédito: 

- 9/08, aprobado por Decreto da Alcaldía de data 14.04.08, mediante xeración de crédito, por importe 
de 4.800,00 euros. 

- 10/08, aprobado por Resolución da Alcaldia de data 23.04.08, por transferencia de partidas do 
mesmo grupo de función (partida baixa 08751 IA22608, partida alta 08751 ]A48l00), por impone de 800,00 
euros. 

Non se formulan observacións, e o Pleno do Concello, dase por enterado dos expedientes 
administrativos de modificación de crédito anteriormente relacionados.- 

3.- ADXUDICACIÓN DE POSTOS NO MERCADO DE ABASTOS DE REDONDELA.- 
ANTECEDENTES.- 

Dictame da Comisión Informativa de Interior de data 22 de abril de 2008, que transcrito dí: 

" Antecedentes.- 

Propostas da Alcaldía de data 27 de febreiro de 2008, que transcritas dín: 

"Examinada a instancia asinada por D. JULIO GONZÁLEZ VAZ, con D.N.l. núm. 34.867.843-G e 
enderezo na Praza de Abastos, l-Mos, na que solicita o posto núm. 2 (venda de carne) do Mercado Municipal 
de Abastos de Redondela. 

Á vista do acordo plenario de data 27.¡ l.2007 de Adxudicación de Postos no Mercado de Abastos de 
Redondela, no que se faculta ao Concelleiro Delegado para adxudica-los postos que quedaron vacantes, polo 
alomenos o prezo de licitación, esta Alcaldia ven en propoñer ao Concello Pleno, a adopción do seguinte 
acordo:



Primg’ 9.- Adxudicar a D. JULIO GONZÁLEZ VAZ, con D.N.l. núm. 34.867.843-G, o posto núm. 2 
(Sala Central; ll Carnicerías e outros) da actividade de carne, polo prezo de licitación, importe que ascende á 
cantidade de l.400,00 euros. 

Sggggg.- Deberá presentar fianza definitiva por importe de 56,00 €, equivalente ao 4% do prezo de 
licitación." 

"Examinada a instancia asinada por DONA. SUSANA IGLESIAS BARREIRO, con D.N.l. núm. 
76.998.700-J, e enderezo en Soutoxusto, n° 9, na que solicita o posto núm. 18 (venda de froitas, verduras e 
artigos de alimentación en xeral) do Mercado Municipal de Abastos de Redondela. 

Á vista do acordo plenario de data 27.11.2007 de Adxudicación de Postos no Mercado de Abastos de 
Redondela, no que se faculta ao Concelleíro Delegado para adxudica-los postos que quedaron vacantes, polo 
alomenos o prezo de licitación, esta Alcaldia ven en propoñer ao Concello Pleno, a adopción do seguinte 
acordo: 

Piimeiro.- Adxudicar a DONA. SUSANA IGLESIAS BARREIRO, con D.N.l. núm. 76.998.700-J, o 
posto núm. 18 (Pranta baixa; I Apoiados: froita e outros productos alimenticios) da actividade de froita, polo 
prezo de licitación, importe que ascende á cantidade de 300,00 euros. 

Segundg.- Deberá presentar ñanza definitiva por importe de 12,00 €, equivalente ao 4% do prezo de 
licitación." 

Votagón e dictame.- 

Sometido pola Presidencia o asunto a votación, a Comisión lnfonnativa de Interior, en votación 
ordinaria e por unanimidade dos/as Sres/as Concelleiros/as asistentes, sendo once votos a favor (4 do PSdeG- 
PSOE, 4 do PP, 2 do B.N.G., e l do P.G.), dictaminou favorablemente as Propostas da Alcaldia transcritas, e na 
súa consecuencia estimou oportuno propoñer ao Concello Pleno a súa aprobación." 

Sometído o asunto a votación, o Pleno do Concello, en votación ordinaria e por unanimidade dos/as 
seus membros presentes, sendo vinte votos a favor (8 do PSdeG-PSOE, 7 do PP, 3 do BNG, e 2 do P.G.), 
aprobou, nos seus propios términos, o dictame da Comisión Informativa de Interior, nos antecedentes 
transcrito- 

4.- ESTATUTOS ASOCIACIÓN GALEGA DE CONCELLOS CON DANZAS BRANÇQ QU 
GREMIAIS.- 

Dictame da Comisión Informativa de Cultura de data 22 de abril de 2008, que transcrito dí: 

"Examinada a proposta do Presidente da Comisión informativa de Cultura, que transcrita dí: 

"Despois de varias xuntanzas con distintos Concellos da Comunidade Autónoma Galega que dispoñen 
de Danzas Brancas ou Gremiais, acordouse a constitución dunha Asociación de Concello que conten cun 
patrimonio etnográfico e conserven nalgunha das súas parroquias a celebración periçodica dalgunha antiga 
danza identificada nos seus trazos máis xenéricos pola utilización de roupa branca nas vestimentas, que teñan 
orixen gremial ou que se desenvolvan periódicamente ligadas a algunha celebración procesional.

Para elo confeccionáronse os estatutos pertinentes que deberán ser obxecto de aprobación por parte do 
Pleno do Concello. 

Á vista de elo esta Presidencia ben en proponer á Comisión lnfomiativa de Cultura dictaminar 
favorablemente a aprobación dos devanditos estatutos para a súa posterior aprobación polo Pleno do C oncello'. 

A Comisión eri votación ordinaria e por unanimidade dos señores asistentes acorda informar 
favorablemente a proposta transcrita." 

Enmerida de D. José Alberto Pazos Couñago, en calidade de concelleiro do Grupo Municipal do 
Partido Popular, propoñendo a substitución do artigo l5 dos referidos Estatutos. polo do tenor literal que 
indica 

INTERVENCIQNS.- 

O concelleiro Sr. Pazos Couñago da lectura á enmenda presentada e indica que coa nova redacción o 
artigo define con precisión a materia das votacións. explicitando quenes teñen voz e voto e quenes soamente 
voz, eliminando aspectos que xenerarian inseguridade xurídica. 

O concelleiro Sr. Reguera Ocampo dí que o artigo l l fai referencia ás votacións pero non queda claro 
quenes tiñan voto e quenes non. polo que entende debe aprobarse a enmenda. 

VQTAÇIQN E AÇQBE.- 
sometido o asunto a votación, o Pleno do Concello. en votación ordinaria e por unanimidade dos/as 

seus membros presentes, sendo vinte votos a favor (8 do PSdeG-PSOE. 7 do PP. 3 do BNG. e 2 do P Ci ). 
acordou aprobar os Estatutos da Asociación Galega de Concellos con Danzas Brancas ou Gremiais. coa 
enmenda presentada, e na súa virtude. substituir o artigo IS polo do seguinte tenor literal: 

"A asamblea é órgano soberano da Asociación estando formada. como membros de pleno dereito. 
polos representantes das corporacións asociadas. entendendo por tales ós representantes institucionais, cargo 
que recaerá nos seus respectos Presidentes/as ou membros da corporación expresamente delegados. Os 
representantes sociais de cada unha das danzas. serán membros da asamblea con voz pero sen voto”.- 

Dictame. de data 28.04.08. da Comisión Informativa de Participación Cidadá, favorable á subscrición 
do convenio de colaboración entre a Axencia Estatal de Administración Tributaria e a Federación Española de 
Municipios e Provincias en materia de subministro de información de caracter tributario as entidades locais 

O concelleiro Sr. Garcia-Longo Montero dí que este convenio fai tempo que tina que tem: feito



VOTACIÓN E ACORDO.- 

Sometido o asunto a votación, o Pleno do Concello, en votación ordinaria e por unanimidade dos/as 
seus membros presentes, sendo vinte votos a favor (8 do PSdeG-PSOE, 7 do PP, 3 do BNG, e 2 do P.G.), 
acordou adherirse ao convenio de colaboración entre a Axencia Estatal de Administración Tributaria e a 
Federación Española de Municipios e Provincias en materia de subministro de información de carácter 
tributario ás entidades locais.- 

6.- ACTIVIDADE DE CONTROL D0 PLENO: 
6.1.- DAR CONTA DE RESOLUCIÓNS DA ALCALDIA E CONCELLEIRQQ DELEGADOS.- 
O Concello Pleno dase por enterado do contido das Resolucións da Alcaldía e dos Concelleiros 

Delegados dende o día 19 de marzo ao 18 de abril de 2008.- 

6.2.- MOCIÓNS.- 

6.2.l.- MOCION DO GRUPO MUNICIPAL DO B.N.G., Sl ADOPCIÓN DE ACORDOS EN 
RELACIÓN CO SECTOR VITIVINl COLA DE GALICIA.- 

ANTECEDENTES.- 

Moción presentada, con data de rexistro de entrada no Concello, do 24 de abril de 2008, polo Grupo 
Municipal do Bloque Nacionalista Galego, que transcrita dí: 

"Partimos dofeito de que o sector vitivinícola de calidade ten en Galiza unha grande transcendencia 
socio-económica que favorece o desenvolvemento do rural, xa que máis de sesenta mil persoas teñen relación 
directa con este sector, xerando beneficios económicos para dezaoito mil delas na produción, transformación e 
na comercialización, e unha facturación que rolda os cento cincuenta millóns de euros. É importante destacar 
xa que logo que o viño como bebida alcohólica fermentada, trátase dun produto asociado á cultura galega, 
sostén económico de amplas zonas rurais de Galiza, e que nos últimos anos véñense desenvolvendo actuacións 
orientadas á consecución de viños de calidade e consumos contendídos. As súas pautas de consumo asócianse 
ao consumo de alimentos e non buscando o seu contido alcohólico. 

Consideramos ademáis que o viñedo configura parte da nosa paisaxe e está perfectamente integrado no 
medio natural, cunha importancia capital no mantemento do medio ambiente, e en especial na protección dos 
solos fronte aos procesos erosivos. 

Acreditamos que o legado artístico e cultural vinculado ao viño reflíctese en multitude de 
manifestacións de diversa índole nas comarcas produtoras, constituíndo para Galiza nunha ampla tradición 
histórica e cultural. 

Por todo o antedito o Grupo Municipal do BLOQUE NACIONALISTA GALEGO, solicita ao Pleno 
da Corporación a adopción do seguinte ACORDO 

Dirixirse á Xunta de Galiza para que, na posibel elaboración de calquera normativa que puidese 
concemir directamente ao sector vitivinicola, se teñan en conta as seguintes consideracións: 

l° A importancia socieconómica que ten o sector do viño en Galiza e que polo tanto non se impulsen 
decisións que lle podan afectar negativamente. 

2° Que no plano das definicións, regulacións, e restricións, referidas a bebidas alcohólicas, e o seu 
consumo por adultos/as, se manteña a legalidade vixente."

INTERVENQIÓNS.- 

O concelleiro Sr. Pazos Docampo fai unha breve exposición da Moción destacando a transcendencia 
socio-económica que o sector vitivinícola de calidade ten en Galicia, favorecendo o desenvolvemento do rural 
e xerando beneficios económicos para as miles de persoas que teñen relación con este sector. Entende que o 
viñedo está integrado no medio natural e ten gran importancia no mantemento do medio ambiente e que o 
legado artístico e cultural vinculado ao viño refléctese en multitude de manífestacións. 

Dí que tendo en conta que as pautas de consumo de viño asocianse ao consumo de alimentos e non 
buscando o contido alcohólíco, é improcedente asimilalo viño a outros productos que conteñen alcohol e 
clasifica-lo, ao igual que estes, como droga. 

O concelleiro Sr. Bastos Fernández expresa o apoio do seu grupo politico á moción presentada. 
O concelleiro Sr. Pazos Couñago considera que e catalogar o viño como droga é un grave exceso. 

Expresa a conveniencia de mostrar apoio e recoñecemento ao sector vitivinicola pero non somente ao de 
calidade senón tamén a outros tipos de viño. Fai referencia aos furanchos e á necesidade de evitar a perda do 
seu sentido tradicional. 

O concelleiro Sr. González Iglesias, dí que o seu grupo municipal vai a apoiar a moción nos términos 
na que está redactada; que a nova normativa non debe ir máis alá e que si ben o viño non é droga o alcohol que 
contén si. Con respecto aos furanchos sinala que naceron como un medio para que os furancheiros venderan os 
excedentes do viño da súa colleita, cousa que hoxe en día incúmplese totalmente, polo que estima que regular 
as vendas nos furanchos parécelle perfecto. 

O concelleiro Sr. Pazos Couñago manifesta que debe terse, na regulación dos furanchos, unha especial 
sensibilidade para evitar a perda do sentido tradicional dos mesmos. 

VOTACIÓN E ACORDO.- 

Sometida a Moción a votación, o Pleno do Concello, en votación ordinaria e por unanimidade dos/as 
seus membros presentes, sendo vinte votos a favor (8 do PSdeG-PSOE, 7 do PP, 3 do BNG, e 2 do P.G.), 
acordou aprobar, nos seus propios términos, a Moción do Grupo Municipal do B.N.G., nos antecedentes 
transcrita.- 

l 

6.2.2.- MOCIÓN DO GRUPO MUNICIPAL DO PP. S/ A CREACIÓN DUN PUNTO DE ENCONTRO FAMILIAR NO CONCELLQ DE REDONDELA.- 

ANTECEDENTES.- 

Moción presentada, con data de Rexistro de Entrada, 25 de abril de 2008, por D. José Alberto pazos 
Couñago, en representación do grupo municipal do Partido Popular, que transcrita dí: 

"É público e notorio o compromiso que dende fai longo tempo, todos e cada un dos grupos municipais 
que confonnan o pleno do Concello de Redondela, manifestáronse a favor da loita contra a violencia de xénero. 
Todas e cada unha das sesións deste pleno comenzan con acto solemne de gardar un minuto de silencio en 
favor e memoria das víctimas desta lacra que asola a nosa sociedade. 

Nembargantes, o Grupo Municipal do Partido Popular, entende que o compromiso das administracións 
públicas, e máis concretamente do Concello de Redondela, non debe limitarse simplemente á condea da



situación de maltrato, nin tan siquera á mostra de solidariedade coas victimas da violencia sexista. O noso 
compromiso debe materialízarse en forma de instrumentos útiles de protección e axuda ás maltratadas. 

É un feito incontrovertido, o notable incremento da conflictividade familiar que progresivamente ven 
sufrindo o partido xudicial de Redondela dende fai xa algúns anos, o que se manifesta nun considerable número 
de denuncias de malos tratos. Estas situacións levan parello procedementos de divorcio nos que, en 
cumprimento da lexislación vixente, se establece un réxime de visitas a favor do pai. Nembargantes, o 
cumprimento deste réximen de visitas, resulta tremendamente dificultoso cando existen ordes de alonxamento, 
designándose, en multitude de ocasións, un punto de encontro para que se leven a cabo estas visitas. Ata o 
momento actual, e a estes efectos, se viña designando habitualmente ao centro ALOUMIÑO, sito en Vigo. Dito 
centro se atopa actualmente desbordado pola inxente cantidade de solicitudes que recibe. 

A esta situación, debemos engadir un elevado número de divorcíos provocados por situacións de grave 
conflicto na parella, alleos a cuestións de índole penal, a consecuencia dos que se producen serias dificultades á 
hora de dar cumprimento ao réxime de visitas aos fillos menores, fixado xudicialrnente, e entendendo que o 
Xulgado de Redondela atende igualmente estas situacións conflictivas dos Concellos de Fornelos, Pazos de 
Borbén e Soutomaior, e en aras a facilitar o cumprimento destes réximes de visitas de forma segura, para 
menores e proxenitores, PROPOÑO: 

Que, polo Pleno do Concello de Redondela, se adopte acordo de proceder á creación dun Punto de 
Encontro Familiar, adscrito ós Servicios Sociais, debidamente habilitado, coa finalidade de posibilitar o 
cumprimento, en condicións seguras, dos encontros patemo-filiais establecidos en resolucións xudiciais, a fin 
de evitar desprazamentos innecesarios, e situacións conflictivas a menores e pais." 

INTERVENCIÓNS.- 

O concelleiro Sr. Pazos Couñago, di que o incremento da conflictividade familiar, que dende hai 
algúns anos ven sufrindo o partido xudicial de Redondela, xenera un considerable número de denuncias de 
malos tratos que rematan en separacións ou divorcios. Ante estas situacións os xulgados estableceron un 
réxime de visitas a favor do pai que resultan moi diñcultosas cando existen ordes de alonxamento, téndose 
entón que designar ptmtos de encontro para posibilitar o réxime de visitas. Para estes efectos viña designándose 
o centro ALOUMIÑO de Vigo, pero actualmente está totalmente desbordado polo elevado número de 
solicitudes que recibe. 

Ante esta circunstancia e tendo en conta que o Xulgado de Redondela atende tamén as situacións que 
desta natureza prodúcense nos concellos limítrofes de Fornelos, Pazos de Borbén e Soutomaior, entende que 
para que se poida cumplirse o réxime de visitas, aos fillos menores, fixado xudicialrnente, debe procederse 
mediante a adopción do pertinente acordo, á creación dun punto de encontro familiar adscrito aos servizos 
sociais do Concello que facilite o cumprimento do réxime de visitas e evite desprazamentos ¡necesarios e 
situacións conflictivas a menores e pais, estimando alentador intentar crear iniciativas pioneiras deste tipo. 

O concelleiro Sr. Bastos Fernández dí que considera de interés a proposta, polo que van a apoiala 
moción. 

A concelleira Sra. Costas Estévez sinala que no Concello de Redondela para atención ás mulleres e a 
prevención da violencia existe unha área especifica, o CIM, no que se presta asesoramento e axuda sicolóxica. 
Indica que en Galicia existen 7 puntos de encontro, sendo os de Pontevedra e Vigo os máis próximos. Sinala 
que non ve a necesidade de facer unha inversión tan importante para crear un pimto de encontro por canto no 
concello de Redondela somente dous familias utilizan este servizo, se ben non o descarta nun futuro, aínda que 
espera que non sexa necesario. 

O concelleiro Sr. González Iglesias dí que ante o moi reducido número de familias, deste municipio 
que utilizan os puntos de encontro non considera necesario no momento actual crear un novo punto en 
Redondela.

O concelleiro . 

‘ a r Couñago manifesta que todos os puntos de encontro están colapsados polo que 
o centro de Aloumrño de Vigo está a favor destas iniciativas. Considera que hai que buscar fórmulas que 
propicien a creación de espacios e dotación de persoal para un punto de encontro, sen olvidarse que os 
concellos limítrofes cooperarían na financiación, e que debe darse prioridade ao benestar dos menores e das 
mulleres. 

A concelleira Sra. Costas Estévez di que a creación dun punto de encontro non é viable nestes 
momento por canto non hai practicamente usuarios, soamente 2 familias, se ben queda aberta a posibilidade 
para un futuro en función das circunstancias. 

VOTACIÓN E ACORDO.- 

Sometida a Moción a votación, o Concello Pleno, en votación ordinaria e por maioría dos/as Sres./as 
- concelleiros/as presentes, sendo once votos en contra (8 do PSdeG-PSOE e 3 do B.N.G.), e nove votos a favor 

(7 do PP e 2 do P.G.), acordou rexeitar a moción do Grupo Municipal do Partido Popular nos antecedentes 
transcrita.- 

6.2.3.- MOCIÓN D0 GRUPO MUNICIPAL D0 B.N.G., S/ APOIO ÁS DEMANDAS DyN DOMINIO.GAL PARA GALIZA E ADHESI N A ASOCIACI N PUNTOGAL.- 
ANTECEDENTES.- 

Moción presentada polo Grupo Municipal do B.N.G., con Rexistro de Entrada no Concello do día 26 
de abril de 2008, que transcrita dí: 

"Na actualidade as tecnoloxías infonnáticas xogan un papel destacábel no desenvolvemento das 
identidades culturais. Internet converteuse, nas últimas décadas, nun espazo de visibilización da diversidade 
cultural existente no mundo. Acadar para a lingua e a cultura galega un dominio propio en internet que a faga 
visíbel é un obxectivo longamente desexado. 

PuntoGal é unha iniciativa que pretende conseguir a visibilización da realidade galega na rede. Este 
obxectivo precisa da suma, do maior número posíbel de vontades. O .gal é o dominio que debe corresponderlle 
á Galiza, como país con identidade lingüística, cultural e social de seu. A proposta encádrase nos dominios de 
primeiro nivel patrocinados e é a que defende a Asociación PuntoGal e as entidades que integra. 

Pola propia complexidade doproceso, resulta fundamental traballar dando pasos firmes, actuando con 
axilidade e contando cun amplo respaldo social. O ICANN valora as propostas en función da xustificación da 
necesidade de ter o dominio e dos apoios que ten a propia candidatura dentro do seu territorio: por iso e' 

imprescindíbel facer unha candidatura sólida con presenza de importantes organismos e asociacións galegas do 
ámbito cultural, lingüístico e da comunicación. ' 

É preciso, pois, para acadar este dominio, o apoio da maior parte da sociedade, das institucións 
públicas, do mundo empresarial na demanda dun dominio que dea visibilidade na rede á realidade cultural e 
lingüística galega. 

Por todo isto, o Grupo Municipal do BLOQUE NACIONALISTA GALEGO propón ao Pleno da 
Corporación, a adopción dos seguintes acordos: 

l.- Manifestar o apoio ás demandas dun dominio .gal para Galiza e a adhesión á Asociación Puntogal. 

2.- Trasladar o acordo á Conselleria de Innovación e Industria."



INTERVENCIÓNS.- 

O concelleiro Sr. Pazos Docampo dí que espera o apoio unánime á Moción. 

A concelleira Sra. Alonso Gómez di que non asume o referido á adhesión á asociación Pimto-gal, e 
que o PP defende un bilingüismo armóníco e integrador. Sinala que de modificarse a mocion prestananlle o seu 
apoio. 

O concelleiro Sr. Pazos Docampo fai mención a que o dominio proposto da visivilidade na rede a 
realidade cultural e linguística galega, e que a Moción non a modifica 

VOTACIÓN E ACORDO.- 

Sometida a Moción a votación, o Concello Pleno, en votación ordinaria e por maioria dos/as Sres./as 
concelleiros/as presentes, sendo trece votos a favor (8 do PSdeG-PSOE, 3 do B.N.G., e 2 do P.G.), e 7 
abstencións (7 do PP), acordou aprobar, nos seus propios términos, a Moción do Grupo Municipal do B.N.G. 
nos antecedentes transcrita.- 

6.2.4.- MOCIÓN DO GRUPO MUNICIPAL DO PARTIDO POPULAQ S/ O DECRETO POLA 
QUE SE APROBAN AS NORMAS DO HABITAT GALEGO.- 

ANTECEDENTES.- 

Moción, presentada con data 28 de abril de 2008 no Rexistro Municipal do Concello, por D’. Lorena 
López Rodríguez, en representación do Grupo Municipal do Partido Popular, que transcrita dí: 

Exposición de motivos 

As Normas do Hábitat Galego que ven de aprobar o Consello da Xunta, a proposta da Consellería de 
Vivenda e Solo, pretenden marcar as calidades mínimas coas que se deben construir as novas vivendas. 

Estas normas substitúen o actual Decreto de Habitabilidade do ano 1992 e recollen todos os 
parámetros de como deben construirse as vivendas en Galicia, sexan protexidas ou de prezo libre. 

Estando de acordo co obxectivo global da mellora das condicións das vivendas, en canto supoñan a 
mellora das condicións de vida dos cidadáns; sen embargo, o Decreto de habitabilidade aprobado pola Xunta de 
Galicia, na súa actual redacción presenta moitos aspectos que, aplicados na práctica, suporán evidentes 
perxuizos para os veciños. 

Por suposto, o PPdeG está a favor de todas aquelas medidas que supoñan un aumento da calidade da 
vida da vivenda e do hábitat dos veciños, pero precisamente por isto, entende que este obxectivo se debe 
perseguir baseándose na obxectividade e no rigor e non mediante normas improvisadas que suscitan o 
rexeitamento xeral. 

A Constitución Española garantiza a autonomía dos municipios para a xestión dos seus respectivos 
intereses. Sen embargo, as normas do Hábitat galego aprobadas supoñen unha inxerencia e un ataque á 
autonomia local, toda vez que, según teñen manifestado xá moitos técnicos independentes, poderían chegar a 
colisionar mesmo cos Plans de Ordenación Municipal. Trátase, en consecuencia, dunha norma claramente 
intervencionista. 

A día de hoxe, todos os sectores implicados manifestan a súa preocupación polos efectos negativos 
que se derivarian da súa inmediata entrada en vigor: invasión na autonomía municipal, encarecemento dos 
prezos das vivendas de ata un 30%, paralise dos planeamento sen redacción (nomeadamente para os concellos 
que, como o noso, os estén a tramitar), exceso de regulamentación, discrecionalidade da Consellería de

Boa mostra da preocupación xerada por este Decreto é a saturación que, dende a publicación do 
mesmo, están sufrindo os servizos urbanísticos dos concellos galegos, recibindo un "aluvión" de solicitudes de 
licenzas de construcción antes da súa entrada en vigor. 

Trátase dunhas Normas, que como advirte o Consello Consultivo de Galicia nos dous ditames 
emitidos, invaden competencias que non son propias da Consellería de Vivenda e Solo, ademáis de que pola 
súa imprecisión e ambigüidade xerarían inseguridade xurídica. 

Os informes elaborados polos axentes implicados con contrarios ao texto aprobado pola Xunta de 
Galicia, de si a preocupación que neste Grupo Municipal recollemos de todos e cada un deles. A FEGAMP ven 
a recoñecer explicitamente que as normas en cuestión invaden as competencias da Administración local. 

Considerando, o enorme peso do sector inmobiliario na economía e que nos atoparnos nunha situación 
de crise económica profrmda con forte repercusión en todos os sectores productivos, moi especialmente no da 
construcción, o Concello de redondela, veriase claramente perxudicado pola aplicación deste decreto. Os 
primeiros perxudicados serían os propios veciños que sufririan un aumento do prezo das vivendas e que logo 
abrangueria ao conxunto da actividade económica coa conseguinte paralización dos sectores económicos 
esenciais. 

Por todo o anterior, o Pleno do Concello de Redondela insta á Xunta de Galicia a: 

l.- Derogar o actual Decreto polo que se aprobar¡ as Nonnas do Hábitat galego co fín de elaborar outra 
norma que naza froito do consenso coas fonas políticas e sociais, as Administracións locais, nomeadamente 
coa FEGAMPO, e os sectores empresarias e profesionais afectados, e que permita garantir unha mellor 
calidade de vida dos cidadáns e non diñculte o desenolvemento urbano e urbanístico dos concellos galegos. 

2.- Remitir este acordo ao Presidente da Xunta de Galicia, á Consellería de Política Territorial, Obras 
Públicas e Transportes, á Conselleria de Vivenda e Solo, á FEGAMP e ao Colexio Oñcial de Arquitectos de 
Galicia." 

INTERVENCIÓNS.- 

A concelleira Sra. López Rodríguez dí que valoran a iniciativa como obxectivo global de mellora das 
condicións das vivendas, pero que as normas do habitat ofrecen aspectos que na práctica supoñen prexuízos 
para os cidadáns, por canto son normas improvisadas que provocan un rexeitamento social. 

Considera que as normas do habitat galego, regula materias que deberian quedar fora da competencia 
da Consellería de Vivenda e supón unha inxerencia na autonomia local de tal grao que incluso poderia afectar á 
elaboración de instrumentos de ordenación do territorio, tales como os plans xerais de ordenación municipal. 

Fai referencia a que estas normas están aprovocar preocupacións en todos os sectores implicados e 
que a súa entrada en vigor produciría efectos negativos tales como innovación na autonomía local, exceso de 
intervencionaismo, aumento do prezo das vivendas, paralización de planeamentos en fase de redacción, 
regulamentación excesiva, etc. 

Indica que existen dous dictames do Consello Consultivo de Galicia advertindo que as nonnas do 
habitat regulan competencias non propias da Conselleria de Vivenda e que ademáis pola súa ambigüidade 
xerarían inseguridade xurídica 

Sinala que axentes implicados téñense amosado nos seus informes en contra do texto aprobado, e que 
incluso a FEGAMP ten anunciado a presentación dun recurso, e que ante a crisis económica na que nos 
atopamos, especialmente no sector da construcción, o Concello de Redondela veríase perxudicado pola 
aplicación destas Normas.



O concelleíro Sr. Bastos Fernández expresa o apoio do seu grupo político á moción. 

O concelleiro Sr. Pazos Docampo dí que o Decreto polo que se aprobaron as normas do l-labitat 
Galego non é do BNG, senón da Xunta de Galicia e entende que os estandares fixados para a construcción das 
vivendas van a representanr unha maior calidade as mesmas e polo tanto mellorarán a calidade de vida dos seus 
usuarios. 

O concelleiro Sr. González Iglesias dí que non entende que o grupo popular primeiro valore as normas 
e logo as rexeite. Amósase en contra da derogación do decreto aprobatorio das Normas do Habitat e estima que 
estas melloran considerablemente os anteriores parámetros constructivos das vivendas. 

A concelleira Sra. López Rodriguez di que valora as normas do habitat no que supoña aumento de 
calidade de vida pero que rexeita totalmente os excesos que conteñen e os efectos negativos que produce, 
sinalando, en via de exemplo, a inxerencia na normativa urbanística, a que asuman o papel de ordenanzas, a 
repercusión económica no prezo das vivendas, a invasión na autonomia local, e imprecisión e ambigüidade que 
xeneran inseguridade xurídica. 

VOTACIÓN E ACORDO.- 

Sometido a Moción a votación, o Concello Pleno, en votación ordinaria e por maioría dos/as Sres./as 
concelleiros/as presentes, sendo once votos en contra (8 do PSdeG-PSOE e 3 do B.N.G.), e nove votos a favor 
(7 do PP e 2 do P.G.), acordou rexeitar a Moción do Grupo Municipal do Partido Popular nos antecedentes 
transcrita.- 

6.3.- ROGOS E PREGUNTAS.- 
- O concelleiro do Grupo Municipal do Partido Popular, D. JOSÉ ALBERTO PAZOS COUÑAGO, 

formula as seguintes preguntas: 

l.- Ao longo da pasado semana, diversos medios de comunicación, informaron da pronta execución 
das obras encaminadas a crear un paseo peatonal polo antigo viaductor da nosa vila. Este anuncio por parte do 
Goberno de Redondela encheunos de felicidade, xa que este, era un dos compromisos electorais do Partido 
Poopular no seuprograma para as pasadas eleccións municipais. Nembargantes, non é menos certo que existen 
numerosos precedentes de importantes proxectos que se anunciaron ao longo de varias décadas, e que 
adexamáis se executaron, alomenos ata a data. Ante a lóxica preocupación que nos causa a posibilidade de 
atopamos ante unha máis desas abrmdantes promesas incumpridas que realizar este equipo de goberno, 
forrnulamos a seguinte preguntas: 

En que estado se atopan na actualidade os seguintes proxectos: Paseo peatonal do viaducto de Madrid; 
Auditorio de A Marisma; Paseo maritimo de Cesantes; Mercado de gando; Vivendas sociais nas antigas casas 
de mestes. Spa a ubicar na antiga fábrica de Carballo en Chapela. Palacio de deportes. 

Respóstalle a Presidencia: todos van por bo camiño. 

O do viaducto de Madrid e un proxecto noso moi antigo. Esperamos que se leve a cabo neste mandato. 
Na construcción do auditorio existe un conflicto de prezos entre a Consellería e o adxudicatario que 

parece ser terá unha pronta solución. 

Con respecto ao Paseo de Cesantes coido, que proximamente estará listo o referente ás medicións dos 
terreos de cesión.

O asunto das vivendas sociais está pendente da modificación, que se está tramitando, das Nomras 
Subsidiarias de Planeamento de ámbito municipal. 

O do spa está en marcha. Existen contactos con empresas para levar adiante esta iniciativa. 
Con respecto ao palacio de deportes existen contactos coa Consellería que ten previsto elaborar un 

plan para toda Galicia 

2.- En datas recentes, comprobamos a aparición de importantes desperfectos na coberta asfáltica da 
xunta de dilatación situada en La Farola. Esta cobertura, durante os meses de verán presenta un considerable 
ablandamento causando molestias aos viandantes ademáis de supor un perigo para a circulación, sobre todo de 
motocicletas e ciclomotores. A todo esto debemos engadir que o pasado més de xaneiro, este concelleiro xa lle 

- realizou unha pregunta similar a esta, con ocasión dos desperfectos que apareceran na outra xunta de dilatación 
da praza de Ribadavia, o que demostra a defectuosa execución destas obras, e por iso vimos a formular as 
seguintes preguntas: 

¿Tomouse por este Goberno medida algunha destinada a correxir ambas situacións?. 

¿Esixiuse á adxudicataria do proxecto responsabilidade algunha polos defectos derivados da deficiente 
execución das obras?. 

No caso de resposta afirmativa, ¿cal foi a resposta da adxudicataria?. 

Lle resposta o Sr. Alcalde: A obra en esencia está ben feita. Pode que haxa algún faio pero nos non 
fumos os adxudicatarios. Non obstante os técnicos municipais xa fixeron os correspondentes contactos para que 
se corrixan as deficiencias de xeito definitivo. 

3.- En moi recentes diversos veciños de San Martiño nos advertiron da realización de calicatas 
nesta parroquia, co fin de coñecer si és posible establecer unha explotación de granito en terreos de Redondela, 
e é por todo elo que vimos a formular as seguintes pregrmtas: 

¿Ten coñecemento o Goberno Municipal de tales actividades?. 

¿Se puxeron en contacto co Concello de Redondela algunha empresa interesada en tal explotación?, 

En caso de resposta afirmativa, ¿Cal foi a postura mantida polo Goberno Municipal en relación a este 
particular?. 

Respostálle o Sr. Alcalde dicindo que non ten coñecemento e lle extrana que os afectados non falaran 
con el. 

O concelleiro Sr. Pazos Docampo dí que somente ten coñecemento da solicitude dun permiso de 
investigación ante a Consellería de Industrial; que non lle consta que se estean facendo calicatas e que cando se 
publique o anuncio faranse as correspondentes alegacións. 

4.- Veciños de Negros manifetaron públicamente o seu temor a que se instale unha fábrica destinada a 
fabricar pezas para a construcción do túnel do AVE, o que se enclavarían en Val de Maceiras, sen que hata o 
momento existira aclaración algunha ao desmentido público por parte do Goberno Municipal, e é por todo isto 
que vimos a fonnular as seguintes preguntas:



¿Ten coñecemento o Goberno Municipal de que se estea intentando levar a cabo tal iniciativa?. 

¿Se rexistrou no Concello de Redondela algunha solicitude de licencia para tal tin?. 

¿Garantiza o Sr. Alcalde que ningunha empresa desas caracteristicas se vaia a instalar nese enclave?. 

Respóstalle o Sr, Alcalde: os veciños de Negros están informados das previsións de que como obra 
supramunicipal se instale temporalmente unha pranta de gobelas, na zona do Val das Maceiras. 

5.- O pasado 15 de marzo apareceron en prensa unhas declaracións efectuadas por D‘. Cecilia Orge, 
que se identifica como responsable local do BNG, nas que denuncia o que considera un despilfarro e falta de 
previsión do Ministerio de Fomento, en referencias ás obras que se están realizando nas proximidades do 
cemiterio de Mañó, las que deberian ser levantadas nuns meses debido a que por ese mesmo lugar deben 
realizarse obras relacionadas co AVE. A responsable local do BNG critica a falta de coordinación dos distintos 
departamentos do Ministerio de Fomento, comentario que compartimos de xeito rotundo, pero que nos leva a 
formular as seguintes pregrmtas: 

¿Por queé non se realiza esta advertencia do BNG a través dos cauces habituais establecidos dentro do 
Goberno Municipal?. 

¿Consideran normal que estas advertencias se realicen na prensa y no no seo do Goberno Municipal?. 

¿Advertiron al Ministerio de Fomento deste problema por cauces oficiais ou só a través da prensa?. 

¿Ten o Goberno local noticia de que o Ministerio de Fomento adoptara algunha medida en relación a 
este problema?. 

¿Existe algún mecanismo dentro do Concello de Redondela que vixie as posibles descoordinacións 
que poidan existir entre diversas administracións á hora de executar obras públicas no noso municipio?. 

¿Contemplou o Goberno local a posibilidade de solicitar ao Ministerio de Fomento a execución de 
obras de beirarrúas noutros emprazamentos do noso Concello (por exemplo en A Formiga) mentras non 
estiveran acabadas as actuacións do AVE na zona afectada?. 

¿Cal dos dous Gobernos Municipais vai a contestar estas pregtmtas?. 

Resposta o Sr. Alcalde: Este goberno, bigobemo, e en ocasións tripartito ven gobernando dende o ano 
79, proba da súa boa xestíón e eficacia. 

Resposta o Sr. Pazos Docampo: Considera absolutamente improcedente que as declaracións da voceira 
do BNG en Redondela sexan obxecto de preguntas en sesión plenaria. 

6.- Durante a visita que realizou a esta vila a Conselleira de Política Territorial, Obras Públicas e 
Transportes, D‘. Maria José Caride, anunciousenos que a rontonda da praza de Ribadavia se cornpletaría coa 
instalación dunha fonte no centro da mesma, sen que ata o do momento se instalara, por iso vimos a formular 
as seguintes preguntas: 

¿Continúa este Goberno tendo vontade de instalar a fonte prometida?. 

En caso de resposta afirmativa, ¿a que se debe o considerable retraso que está sufrindo a instalación 
desa fonte?. 

¿Ha previsto o equipo de goberno algún prazo para proceder a súa instalación?.

Resposta o r. e: En política non se marcan prazos. O proxecto está casi redactado polo que hai 
posibilidades de que se execute este ano. 

- O concelleiro do Grupo Municipal do Partido Popular, D. MIGUEL ANGEL ALVAREZ 
BALLESTEROS, formula as seguintes preguntas e rogos: 

1.- Ante as grandes cantidades de lixo que están ciscados por distintos lugares do Concello, ao lado 
dos contenedores e á veira das estradas e cadarniño 

¿Como é posible que en zonas como Soutoxusto, Cesantes ou Chapela (ao lado do campo de fútbil) se 
acumule escombro ou lixo durante meses sen que se retiere?. 

¿Estase a facer algunha labor de prevención e vixiancia a fin de determinar o grado de cumprimento 
no servizo da recollida de lixo por parte da empresa concesionaria URBASER para evitar estas escombreiras?. 

¿Porqué os carteis de "prohibido verter lixo" teñen distintas contías de multas?. 

O concelleiro Sr. Pazos Docampo responde que existen algunhas conductas irregulares dalgúns 
veciños que propician este tipo de situacións, que se van eliminando a medida que van aparecendo, e como non 
ten constancia do preguntado sobre as distintas contías de multas que comprobará este extremo. 

2.- ¿Se fixo algunha xestión co Concello de Vigo para o saneamento do rio Pugariño na zona da 
Canceira da Madroa?. ¿Que tipo de xestións?. 

No caso de ter feitas as xestións oportunas para solucionar dunha vez por todas os vertidos da Canceira 
ao río. ¿Cal e' a resposta por parte dos responsables e cando se van a acometer as obras para a eliminación deste 
problema?. 

O concelleiro Sr. Pazos Docampo responde que este asunto foi posto en coñecemento do Concello de 
Vigo e máis de Augas de Galicia, sen que ata o momento teñamos recibido contestación. 

3.- Aplaudo e doulle os meus parabéns pola posta en marcha do plan para compartir coche nos 
desprazamentos, a través da WEB municipal. Isto pode beneficiar moito as persoas que se desplazan nos seus 
propios coches. 

Pero en vista a que os que non teñen coche propio e se queran desprazar á Vila teñen que pagar un 
prezo de billete altísimo. Poño por caso os de Chapela que pagan o dobre por vir a Redondela que por ir a 
Vigo. E tendo en conta que abaratando o prezo sería' unha maneira de achegar máis Chapela a Redondela. 

¿Se está a facer algunha actuación ou xestión en materia de transporte metroplitano para que 
Redondela teña un servizo equiparables as de outras cidades galegas, con tarefas máis baratas e liñas máis 
regulares?. 

Resposta o Sr. Alcalde: A Consellería de Politica Territorial, Obras Públicas e Transportes está 
estudando a regulación do transporte en conexión cos Concellos.



4.- A falta de sinaís horizontais, das liñas de marxes e mediana, na Avenida de Redondela, está a 
provocar un risco grave no tráfico. E por este motivo que rogo se fagan as xestións oportimas para que se pinte 
de maneira urxente a estrada, máis concretamente no tramo que vai dende a zona que está diante do centro de 
saúde de Chapela ata chegar a onde recentemente se pintou -na zona da entrada ao instituto e pavillón. 

5.- Ante os problemas sufridos pola choiva a pasada semana en distintos puntos do Concello, no que 
se ocasionaron desbordamentos de regos, atascos de tuberías e inundacións de rúas e camiños por mor da falta 
de limpeza, rogo: a revisión de todas as rúas e camiños e de seguido a limpeza da gran acumulación de terra, 
follas, herbas e demáis restos vexetais que se atopan en multitude de zonas das parroquias do Concello. 

- A concelleíra do Grupo Municipal do Partido Popular, D‘. LORENA LÓPEZ RODRÍGUEZ, 
formula os seguíntes rogos: 

1.- Que segundo coñece sobradamente o equipo de goberno municipal, existen na parroquia de 
Chapela diversas estacións base de telefonia móvil instaladas no núcleo urbán sen contar coas preceptivas 
licenzas municipais. Os veciños teñen denunciando esta situación dende fai anos, nembargantes, malia os 
esforzos realizados, recentemente poideron comprobar que as devanditas antenas continúan funcionando baixo 
a pasividade municipal, e elo pese a que o mesmo Sr. Alcalde-Presidente comprometérase a garanti-lo 
precintado destas instalacións mentres non contasen coa debida licenza municipal. Considerando que estes 
feitos crean alarma entre os cidadáns e fanlles perder confianza nos seus representantes, polo que toga: 

Que, comprobada a situación xurídica na que se atopan as devanditas antenas de telefonía móvil, se 
realicen as medicións oportunas aos efectos de clarexar se ao día da data estas seguen funcionando e cales son 
os niveles de radiación electromagnética emitidos por cada unha delas, dándoselle conta a este Pleno do 
reusltado destas así como das medidas que vai adoptar o grupo de goberno en orde a garantir a suspensión da 
actividade e repoñe-la legalidade infrinxida. Asi mesmo, roga se informe do estado de tramitación no que se 
atopan os expedientes administrativos incoados en virtude das denuncias presentadas polos veciños de Chapela 
fronte as antenas de telefonia móvil sitas na Avda. de Vigo n° 156, Subida a Río Frío, n° 3, e na Baixada a 
Pescanova. 

2.- Que fai varios meses que o Grupo Municipal do Partido Popular interesou que a solución do 
perigoso acceso á praia de Cabanas, procurándose unha alternativa ao paso a nivel da vía férrea que garanta a 
seguridade do paso peonil, sen que ata a data teñamos noticia das actuacións que vai a realizar o equipo de 
goberno para acadar a solución interesada. Considerando o tempo transcurrido, a perigosidade do acceso e a 
proximidade do inicio da tempada de baño, e polo que roga, que se adopten as medidas axeitadas para dotar á 
zona de referencia, no maior breve prazo posible, dun paso que garanta o acceso á praia de Cabanas en 
condicións de seguridade e se informe puntualmente ao Pleno dos avances realizados polo equipo de goberno 
neste sentido. 

- A concelleira do Grupo Municipal do Partido Popular, D'. LAURA ALONSO GÓMEZ, formula a 
seguinte pregunta e rogo: 

- Con motivo da interrupción inxustiñcada do Pleno anterior, e a imposibilidade de formular preguntas 
a viva voz como é dereito de calquera corporativo, proceda a realizar a miña pregunta no Pleno deste mes de 
abril. 

O 9 de xaneiro, a Conselleria de Traballo publicou no DOGA a Orde do l9 de decembro de 2007, pola 
que se establecen as bases que regulan, para o exercicio do ano 2008, as axudas e subvencións para o fomento 
do emprego a través dos programas de cooperación, no ámbito de colaboración coas entidades locais, ó que se 
poderían acoller ditas entidades para a contratación de profesorado especializado ao ser un servizo de interese 
xeral ou social.

Por este motivo formúlanse as seguintes preguntas: 

¿Realizou o Concello de Redondela a petición deste servizo?. 

En caso de non te-la realizado, ¿Cál é o motivo polo cal os redondeláns e redondelás ven mermadas as 
súas oportunidades formativas gratuitas con respecto aos habitantes doutros Concellos que si aproveitaron esta 
oferta?. 

Resposta o Sr. Alcalde: Téñense solicitadas axudas ou subvencións para o GRUMIR, para reparación 
de fontes e lavadoiros, para control do saneamento e mantemento urbán, para programas e servizos sociais, 
para xuventude e consumo, e moitas máis. 

- Dado o estado de lamentable abandono dos canastros situados na rúa Ragateiras, na zona da Picota, e 
tendo en contra o extraordinaria valor tradicional dos mesmos, asi' como a pobreza estética que transrniten da 
nosa vila no seu actual estado, e o perigo que conlevan na situación na que se adoptan. Observando que, 
ademáis ningún destes canastros figura no inventario de bens municipais como propiedade do Concello, rogo 
que o equipo de goberno realice as negociacións oportunas con que sexa pertinente, a ñn de que se consiga a 
restaruación destes canastros. 

- A concelleira DONA. FRANCISCA CANAL GÓMEZ, da lectura aos seguintes rogos, asinados 
polo concelleiro Sr. Vilaboa Figueroa: 

l.- Ao Sr. Alcalde que xestione co Ministerio de Fomento, o con quen corresponda, que nas Estradas 
nacionais 555 e 550 se leve a cabo a limpeza do entorno que se atopa detrás do Convento de Vilavella. así 
como que na parte traseira de dito Conventi se coloque un paso cebra para os peóns que cruzan na estrada de O 
Muro, e outro,_en As Cardosas, á altura de Telefónica, así como as posibilidades de colocar semáforos de 
rentención de tráfico en ambos pasos. 

2.- Ao Sr. Alcalde xestíone con UNION FENOSA a retirada dos postes que están entorpecendo o paso 
ós peóns, así como aos enfermos que teñen que usar sillas para i ao ambulatorio. 

Igualmente xestione a reparación, coas empresas que estropearon as beirarrúas, na Avda. Mendiño, 
fronte ao ambulatorío, que levan varios anos sen reparar. 

Pola Presidencia dase por rematada a presente sesión, sendo as doce horas e corenta minutos da data 
fixada no encabezamento, en proba de todo o que, se extende a presente acta, que se inscribiu no Libro dende a 
volta do folio núm. 172 do Papel Timbrado da Comunidade Autónoma de Galicia, Serie A n° 1503971 ata o 
folio núm. 1 80, Serie A n° 1503979, e todo o que, como Secretaria, DOU FE.- 

